Poštovani,
 
Dana 23.12.2014. godine Agencija za bankarstvo Republike Srpske je oduzela dozvolu za rad Bobar banci a.d. Bijeljina. Oduzimanjem dozvole za rad nastupa obaveza Agencije za osiguranje depozita za isplatu osiguranih depozita. Najveći iznos osiguranog depozita, zajedno sa obračunatom kamatom, koji isplaćuje Agencija za osiguranje depozita po deponentu po banci članici, iznosi prikladni depozit umanjen za zakonski ili ugovoreni dug deponenta prema banci clanici a najvise do 50.000 KM.
 U skladu sa Zakonom o osiguranju depozita u bankama, Agencija za osiguranje depozita treba da u narednih 60 dana isplati sve osigurane depozite.
Trenutno su u toku tehničke pripreme (preuzimanje baze podataka o deponentima Bobar banke i pregled iste), nakon čega će deponenti dobiti pismeno obavještenje od Agencije za osiguranje depozita BiH o isplati osiguranog depozita (pregled izvoda svih računa sa stanjem sredstava i obračunatom kamatom, kao i obaveza prema Banci i izvedeno/saldirano stanje na dan oduzimanja dozvole 23.12.2014. godine). 
Napominjemo da je članom 5. Zakona o osiguranju depozita u bankama izričito navedeno koji depoziti se isključuju iz obaveze osiguranja istih. Članom 5.4. istog zakona propisan je tretman depozita u aranžmanu pohranjivanja sa bankom (namjenskih depozita) i isti ne spadaju u obavezu Agencije za osiguranje depozita BiH. Podsjećamo, još jednom, da je svako mijenjanje namjene/statusa sredstava, računa ili bilo kog drugog odnosa  Banka-dužnik/povjerilac nakon uvodjenja privremene uprave tj. 27.11.2014. godine, strogo zabranjeno i ništavo u smislu obaveze Agencije za osiguranje depozita BiH.

